
ᓇᐃᓈᖅᓯᒪᔪᖅ 2018-ᒥᑦ ᓈᓴᐅᑏᑦ/ᑎᑎᖅᑲᐃᑦ ᑲᑎᑕᐅᔪᓂᑦ:
ᐅᑭᐅᖑᓚᐅᖅᑐᒥᑦ (2017-2018) ᓯᕗᓪᓕᖅᐹᖑᓚᐅᖅᑐᖅ ᐃᒡᓗᓕᒑᕐᔪᒃ ᓇᐅᔮᓪᓗ ᐃᓚᐅᖃᑕᐅᓂᖅᓴᐅᑉᓗᑎᒃ ᓄᓇᓕᖕᒦᖓᔪᒃᑯᑦ ᖃᐅᔨᓴᐃᓂᕐᒥᑦ, ᓯᕗᓪᓕᖅᐹᒥᒃ ᓴᖅᑭᑕᐅᓚᐅᖅᑐᖅ ᓴᓂᑭᓗᐊᕐᒥᑦ ᐊᒻᒪᓗ ᓂᒋᖅᐸᓯᐊᓂᑦ ᑲᓇᖕᓇᖅᐸᓯᐊᓂᑦ ᑕᓯᐅᔭᕐᔪᐊᑉ ᐊᒻᒪᓗ ᔭᐃᒻᔅ ᐸᐃ ArcticNet-ᑯᓐᓄᑦ ᑮᓇᐅᔭᖃᖅᑎᑕᐅᑉᓗᓂ ᐱᓕᕆᐊᖅ “ᐃᒪᑦᑎᐊᕙᖕᒥᑦ-ᐃᒪᕐᒥᐅᑕᐃᑦ ᒪᕐᕈᐃᖓᑉᓗᒋᑦ ᑕᓯᐅᔭᕐᔪᐊᕐᒥᑦ: ᖃᐅᔨᓴᐃᓂᖅ ᐅᑭᐅᖑᑎᓪᓗᒍ ᑰᑦ ᐹᖏᑦᑕ ᐱᕙᓪᓕᐊᓂᖏᓐᓂᒃ ᓯᒡᔭᓂᑦ ᐊᑉᖁᑎᒋᔭᐅᔪᓂᑦ ᑕᓯᐅᔭᕐᔪᐊᕐᒥᑦ ᐊᒻᒪᓗ ᖃᓄᐃᖓᓕᖅᑎᑦᑎᓃᑦ ᐊᕙᑎᐅᑉ ᐊᓯᔾᔨᖅᐸᓪᓕᐊᓂᖓᓄᑦ” ᐊᒻᒪᓗ ᐱᓕᕆᖃᑎᒌᖕᓂᕆᔭᖓᑕ ᑲᔪᓯᓂᖓ ᒥᑎᕐᓄᑦ ᑲᑐᔾᔨᖃᑎᒌᒃᑯᓐᓂᑦ (ᑮᓇᐅᔭᖃᖅᑎᑕᐅᑉᓗᓂ ᓄᓇᕗᒻᒥ ᓱᓇᑐᐃᓐᓇᓂᒃ ᖃᐅᔨᒋᐊᖃᑦᑕᕐᓂᕐᒧᑦ ᐸᕐᓇᐅᑎ-ᑯᑦ). ᐱᓕᕆᖃᑎᒌᖕᓂᖅ ᐱᒋᐊᕐᓂᐊᕐᓗᓂ ᓇᐅᔭᓂᑦ ᐊᒻᒪᓗ ᐃᒡᓗᓕᒑᕐᔪᖕᒥᑦ, ᓄᓇᓕᖕᒥᐅᓂᒃ ᐅᖃᖃᑎᖃᓚᐅᖅᑐᑦ ᕕᕗᐊᕆ 2018-ᒥᑦ. ᓄᓇᓕᖕᒥᐅᓂᒃ ᓇᐅᔮᓂᓪᓗ ᐃᒡᓗᓕᒐᕐᔪᖕᒥᓪᓗ ᐅᖃᖃᑎᖃᕐᓂᕐᒥᑦ ᐃᓚᐅᓚᐅᖅᑐᑦ ᑕᑯᕋᓐᓈᖅᑎᑦᑎᓃᑦ ᐊᒻᒪᓗ ᑲᑎᒪᓂᕐᒥᒃ ᐅᖃᓪᓗᕆᒃᓴᐅᑎᓃᑦ ᕼᐋᒻᓚᒃᑯᓐᓂᑦ ᐊᒻᒪᓗ ᐆᒪᔪᓕᕆᔨᐊᓛᒃᑯᓐᓂᑦ. ᑲᑎᒪᑎᓪᓗᒋᑦ ᑐᑭᓯᐅᒪᔾᔪᑎᑕᖃᖅᑐᓂᒃ ᐅᖃᓕᒫᒐᕋᓛᓂᒃ ᑐᓂᔭᐅᓚᐅᖅᑐᑦ ᖃᑉᓗᓈᑎᑑᖅᓯᒪᔪᓂᒃ ᐊᒻᒪᓗ ᐃᓄᒃᑎᑑᖅᓯᒪᔪᓂᒃ ᓴᖅᑭᑎᑕᐅᑉᓗᑎᓪᓗ ᓄᓇᓕᐅᑉ ᐃᓗᐊᓂᑦ. ᓈᓚᒡᕕᐊᓛᒃᑯᑦ ᐅᖃᓗᒃᑎᑦᑎᖃᑦᑕᓚᐅᕐᒥᔪᑦ ᑐᓴᖅᑎᑦᑐᒪᑉᓗᒋᑦ ᐊᒥᓱᒃᑲᓐᓃᑦ ᐃᒡᓗᓕᒑᕐᔪᖕᒥᐅᑕᐃᑦ ᐊᒻᒪᓗ ᐃᓱᒪᒋᔭᖏᓂᒃ ᑐᓴᕐᕕᒋᓗᒋᑦ ᐃᓄᖏᑦ ᐆᒪᔪᓕᕆᔨᐊᓛᒃᑯᓐᓄᑦ ᑲᑎᒪᔨᐅᖃᑕᐅᖏᑦᑐᑦ ᐅᕝᕙᓘᓐᓃᑦ ᐱᓕᕆᖃᑦᑕᖏᑦᑐᑦ ᕼᐋᒻᓚᒃᑯᓐᓄᑦ. ᐃᓄᐃᑦ ᑕᒪᐃᓐᓂᑦ ᓄᓇᓖᖕᓂᒃ ᐃᑲᔪᖅᑐᐃᓚᐅᖅᑐᑦ ᐊᒻᒪᓗ ᐱᔪᒪᓂᖃᖅᖢᑎᒃ ᐱᓕᕆᐊᕐᒥᑦ. 
ᐱᓕᕆᖃᑎᒋᑉᓗᒋᑦ ᒪᖃᐃᑏᑦ, ᓯᕗᓪᓕᖅᐹᑦ ᐅᑭᐅᒃᑯᑦ ᑕᕆᐅᓕᕆᓂᕐᒧᑦ ᓈᓴᐅᑏᑦ/ᑎᑎᖅᑲᐃᑦ ᑲᑎᑕᐅᓚᐅᖅᑐᑦ ᐃᒡᓗᓕᒑᕐᔪᖕᒥᑦ ᐊᒻᒪᓗ ᓇᐅᔮᓂᑦ ᕕᕗᐊᕆ 2018-ᒥᑦ. ᐆᒃᑐᕋᐃᕝᕕᐅᔪᑦ ᓂᕈᐊᖅᑕᐅᓚᐅᖅᑐᑦ ᐊᑐᖅᖢᒋᑦ ᓄᓇᓕᖕᒥᐅᓂᒃ ᐅᖃᖃᑎᖃᕐᓂᐅᓚᐅᖅᑐᑦ ᐊᒻᒪᓗ ᐅᖃᓪᓗᕆᒃᓴᖃᑎᖃᕐᓂᒃᑯᑦ ᓄᓇᓕᖕᒥᐅᓂᑦ ᐃᓅᔪᓂᒃ ᐱᓕᕆᖃᑎᒋᔭᑉᑎᖕᓂᑦ ᑕᕆᐅᑉ ᓯᑯᐊᑕ ᒥᒃᓵᓄᑦ. ᓈᓴᐅᑏᑦ/ᑎᑎᖅᑲᐃᑦ ᑲᑎᕐᒪᔪᑦ, ᐃᓚᐅᑉᓗᑎᒃ ᐆᒃᑐᕋᖅᑕᐅᓂᖏᑦ ᓯᑰᑉ ᐊᒻᒪᓗ ᐊᐳᑎᐅᑉ ᐃᑉᔪᓂᖏᓐᓂᑦ, ᐆᓇᕐᓂᖏᑦ ᐊᒻᒪᓗ ᐃᑎᓂᖏᑦ (CTD)-ᒧᑦ ᐱᔪᓂᒃ, ᐊᒻᒪᓗ ᐊᒥᓱᐃᑦ ᐃᒪᕐᒧᑦ ᑭᒡᓕᒋᔭᐅᔪᑦ (DIC, DOC, CDOM, ᑕᕆᐅᖃᕐᓂᖅ, ᐋᒃᓯᔾᔨᓐ-ᖃᓐᓂᖅ, ᓂᕿᑦᑎᐊᕙᐅᓃᑦ) ᓯᕗᓪᓕᖅᐸᐅᓚᐅᖅᑐᑦ ᐅᑭᐅᒃᑯᑦ ᐆᒃᑐᕋᖅᑕᐅᔪᑦ ᐃᒡᓗᓕᒑᕐᔪᖕᒥᑦ ᑕᐃᒪᖓᓂᑦ ᐆᒃᑐᕋᖅᑕᐅᓚᐅᖅᑳᖅᑎᓪᓗᒋᑦ 1980-ᖏᓐᓂᑦ. ᓇᐅᔮᓂᑦ, CTD‑ᒧᑦ ᐱᔪᓂᒃ ᐊᒻᒪᓗ ᐃᒪᐅᑉ ᖃᓄᐃᓐᓂᖓᓄᑦ ᖃᐅᔨᓴᐃᓃᑦ ᐃᒪᓐᓇᐃᑦᑐᑦ, ᖃᐅᔨᒪᔭᑉᑎᒍᑦ, ᓯᕗᓪᓕᖅᐹᑦᑎᐊᖑᔪᖅ ᑲᑎᑦᑎᓂᖅ ᐅᑭᐅᒃᑯᑦ ᐆᒃᑐᕋᐃᓂᐅᔪᖅ ᓇᐅᔮᓂᑦ. 
ᐅᖃᖃᑎᖃᖅᑳᖅᑎᓪᓗᒋᑦ ᓄᓇᓕᖕᒥᐅᓂᑦ ᐊᒻᒪᓗ ᐅᑭᐅᖑᑎᓪᓗᒍᒥᑦ ᑲᑎᑕᐅᖅᑳᖅᑎᓪᓗᒋᑦ ᓇᐅᔮᓂᑦ ᐊᒻᒪᓗ ᐃᒡᓗᓕᒑᕐᔪᖕᒥᑦ ᕕᕗᐊᕆ 2018-ᒥᑦ, ᐅᐱᕐᖔᒃᑯᑦ ᐱᓕᕆᓂᖃᓚᐅᖅᑐᑦ ᐄᐳᕆ 30-ᒥᑦ ᒪᐃ 11-ᒧᑦ 2018-ᒥᑦ. ᐅᐱᕐᖔᒃᑯᑦ ᐱᓕᕆᓂᖓᑦ ᐊᔪᕈᖕᓃᖅᓴᐃᓂᖃᒃᑲᓐᓂᖅᑎᑦᑎᓚᐅᖅᑐᖅ ᓄᓇᓕᖕᒥᐅᓂᒃ ᐱᓕᕆᖃᑎᒋᔭᑉᑎᖕᓂᑦ ᐊᒻᒪᓗ ᓱᓇᑐᐃᓐᓇᓕᕆᓂᕐᒧᑦ ᐱᔭᐅᔭᕆᐊᓕᖕᓄᑦ ᑐᑭᓯᐊᕚᓪᓕᒃᑲᓐᓂᕐᓂᐊᕐᓗᒋᑦ ᐃᒪᕐᒥᐅᑕᐃᑦ ᖃᓄᐃᓕᐅᖅᐸᓪᓕᐊᓂᖏᑦ ᐅᐱᕐᖔᒃᑰᑎᓪᓗᒍ. ᐅᐱᕐᖔᒃᑯᑦ ᐱᓕᕆᑎᓪᓗᒋᑦ, ᐱᓕᕆᐊᕆᑉᓗᒋᑦ ᐊᔪᕈᖕᓃᖅᓴᐃᓂᖅᑕᖃᓚᐅᖅᑐᑦ ᑲᑎᖅᓱᐃᑉᓗᑎᒃ ᓯᑯᒥᑦ, CTD ᖃᓄᐃᓐᓂᖏᓐᓂᒃ, ᐊᒻᒪᓗ ᐃᒪᕐᒥᒃ ᐆᒃᑐᕋᐅᑕᐅᓂᐊᖅᑐᓂᒃ ᖃᐅᔨᓴᕐᓗᒋᑦ ᓂᕿᑦᑎᐊᕙᖃᕐᓂᖏᑦ, ᑕᕆᐅᖃᕐᓂᖏᑦ, d18O, POC/PON, ᐊᒻᒪᓗ CDOM. ᓇᐅᔮᓂᑦ ᐃᓅᔪᑦ ᐱᓕᕆᖃᑎᒋᔭᕗᑦ ᐱᔪᒪᓂᖃᑦᑎᐊᓚᐅᖅᑐᑦ ᐊᒻᒪᓗ ᑲᑎᖅᓱᐃᖏᓐᓇᖅᖢᑎᒃ CTD ᖃᓄᐃᓐᓂᕆᔭᖏᓐᓂᑦ ᒪᕐᕉᒃ ᐱᓇᓱᐊᕈᓯᑕᒫᖅᑲᔭᖅ ᒪᐃ-ᒥᑦ ᔪᓚᐃ-ᒧᑦ POLAR‑ᑯᓐᓂᑦ ᑮᓇᐅᔭᖃᖅᑎᑕᐅᑉᓗᑕ. 
ᓈᓴᐅᑏᑦ/ᑎᑎᖅᑲᐃᑦ ᑲᑎᑕᐅᔪᑦ ᐅᑭᐅᒃᑯᑦ ᐊᒻᒪᓗ ᐅᐱᕐᖔᖓᓂᑦ 2018 ᐱᒻᒪᕆᑦᑎᐊᖑᓚᐅᖅᑐᑦ ᑐᓂᓯᑉᓗᑎᒃ ᑭᒡᓕᒋᔭᐅᔪᓂᒃ ᑕᕆᐅᓕᕆᓂᕐᒧᑦ ᑐᑭᓯᐅᒪᔾᔪᑎᓂᒃ ᐊᑐᖅᑕᐅᔪᖕᓇᖅᖢᑎᒡᓗ ᖃᐅᔨᓴᕐᓂᐊᕐᓗᒋᑦ ᐊᓯᐊᙳᕐᓂᖅᑕᖃᕐᒪᖔᑦ ᑕᕆᐅᑉ ᓯᑯᐊᓂᑦ ᐊᒻᒪᓗ ᐃᒪᐅᑉ ᖃᓄᐃᓐᓂᕆᔭᖓᓂᑦ ᓯᕗᓂᒃᓴᑉᑎᖕᓂᑦ. ᖃᕆᑕᐅᔭᒃᑯᑦ ᓈᓴᐅᑏᑦ/ᑎᑎᖅᑲᐃᑦ ᑕᒪᐃᓐᓂᑦ ᐅᑭᐅᒃᑯᑦ ᐊᒻᒪᓗ ᐅᐱᕐᖔᖓᓂᑦ 2018 ᐱᓕᕆᐊᖑᓚᐅᖅᑐᑦ ᒪᓂᒪᓂᐊᖅᑐᑦ ᐴᓗ ᓈᓴᐅᑏᑦ/ᑎᑎᖅᑲᐃᑦ ᑲᑎᑕᐅᓯᒪᔪᓂᑦ ᐊᒻᒪᓗ SIKU-ᒥᑦ. ᐃᒪᐅᑉ ᐊᒻᒪᓗ ᑕᕆᐅᑉ ᓯᑯᐊᑕ ᖃᓄᐃᓕᐅᕐᓂᖏᓐᓄᑦ ᓈᓴᐅᑏᑦ/ᑎᑎᖅᑲᐃᑦ ᐱᔭᐅᔪᖕᓇᕐᓂᐊᖅᑐᑦ ᐊᐅᓚᑕᐅᓗᑎᒡᓗ ᓄᓇᕐᔪᐊᕐᒥᑦ ᐊᑐᖅᑕᐅᖃᑦᑕᖅᑐᓄᑦ ᓯᓚᑦᑐᖅᓴᕐᕕᒡᔪᐊᑉ ᒫᓂᑑᐸᒥᑦ CanWIN ᓈᓴᐅᑎᓂᒃ/ᑎᑎᖅᑲᐅᑎᓕᕆᕝᕕᖓᑦᑎᒍᑦ (http://lwbin-datahub.ad.umanitoba.ca/). 
ᐸᕐᓇᐅᑕᐅᔪᑦ 2019-ᒥᑦ ᓈᓴᐅᑎᓂᒃ/ᑎᑎᖅᑲᓂᒃ ᑲᑎᖅᓱᐃᓂᕐᒧᑦ:
ᓈᓴᐅᑎᓂᒃ/ᑎᑎᖅᑲᓂᒃ ᑲᑎᖅᓱᐃᓂᕐᒥᒃ 2019-ᒥᑦ ᐃᓚᐅᓂᐊᖅᑐᑦ ᐆᒃᑐᕋᐃᒃᑲᓐᓂᕐᓃᑦ ᐃᓂᐅᔪᓂᑦ ᓈᓴᐅᑏᑦ/ᑎᑎᖅᑲᐃᑦ ᑲᑎᑕᐅᓚᐅᖅᑐᓂᑦ 2018-ᒥᑦ ᑕᒪᐃᓐᓂᑦ ᓇᐅᔮᓂᑦ ᐊᒻᒪᓗ ᐃᒡᓗᓕᒑᕐᔪᖕᒥᑦ. ᓈᓴᐅᑎᓂᒃ/ᑎᑎᖅᑲᓂᒃ ᑲᑎᖅᓱᐃᓂᕐᒥᒃ ᐃᓚᐅᓂᐊᖅᑐᑦ CTD ᖃᓄᐃᓐᓂᖏᑦ, ᐃᒪᕐᒥᒃ ᐆᒃᑐᕋᐃᓃᑦ DIC-ᒧᑦ, DOC‑ᒧᑦ, CDOM-ᒧᑦ, ᑕᕆᐅᖃᕐᓂᕐᒧᑦ, ᐋᒃᓯᔾᔨᓐ-ᖃᕐᓂᕐᒧᑦ, ᐊᒻᒪᓗ ᓂᕿᑦᑎᐊᕙᖃᕐᓂᕐᒧᑦ ᐊᒻᒪᓗ ᓯᑯᒥᒃ ᑲᑎᖅᓱᐃᓗᑎᒃ (ᐅᐱᕐᖔᒃᑯᑐᐃᓐᓇᖅ) ᑕᒪᐃᓐᓂᑦ ᐅᑭᐅᒃᑯᑦ (ᕕᕗᐊᕆ) ᐊᒻᒪᓗ ᐅᐱᕐᖔᒃᑯᑦ (ᒪᐃ). ᒫᓐᓇᐅᔪᖅ ᐸᕐᓇᐃᕙᓪᓕᐊᔪᒍᑦ ᐊᑐᖅᑕᐅᓂᐊᖅᑐᓂᒃ ᓱᓇᑐᐃᓐᓇᓕᕆᓂᕐᒧᑦ (ᐆᒻᒪᖅᑯᑎᓕᕆᓂᖅ, ᐆᓇᕐᓂᓕᕆᔾᔪᑏᑦ) ᓇᐅᔮᑦ ᑕᕆᐅᖓᑕ ᓯᑯᖓᓂᑦ. ᐊᑐᖅᑕᐅᓂᐊᖅᑐᑦ ᑕᐃᑯᙵᐅᔾᔭᐅᓇᔭᖅᑐᑦ ᐃᓕᔭᐅᓗᑎᒡᓗ ᑕᕆᐅᑉ ᓯᑯᖓᓄᑦ ᕕᕗᐊᕆᒥᑦ ᐅᑎᖅᑎᑕᐅᓗᑎᒡᓗ ᒪᐃ-ᖑᓕᖅᐸᑦ ᑕᐃᑲᓂᓗ ᐃᒪᕐᒥᒃ ᐆᒃᑐᕋᐃᓂᖃᕐᓗᑕ ᐊᒻᒪᓗ CTD-ᒧᑦ ᓈᓴᐅᑎᓂᒃ/ᑎᑎᖅᑲᓂᒃ ᑲᑎᖅᓱᐃᓂᖃᕋᔭᖅᑐᑦ. ᐊᑐᖅᑕᐅᓂᐊᖅᑐᑦ ᒥᒃᓵᓄᑦ ᐅᖃᐅᓯᖃᖅᑐᒍᑦ ᓄᓇᓕᖕᒥᑦ ᐱᓕᕆᖃᑎᒋᔭᑉᑎᖕᓄᑦ ᓈᐅᔮᓂᑦ ᓄᓇᓕᖕᒥᐅᑦ ᖃᐅᔨᒪᖁᑉᓗᑎᒍᑦ ᐊᒻᒪᓗ ᐃᑲᔪᖅᑐᐃᓂᖏᓐᓂᒃ ᐱᔪᒪᑉᓗᑕ ᐊᑐᖅᑕᐅᓂᐊᖅᑐᑦ ᐃᓂᒧᙵᐅᔾᔭᐅᖅᑳᖅᑎᓐᓇᒋᑦ. ᐱᓕᑎᒃᑲᓐᓂᕈᒪᔭᕗᑦ ᐃᓅᔪᑦ ᐱᓕᕆᖃᑎᒋᓚᐅᖅᑕᕗᑦ ᓇᐅᔮᓂᑦ ᒪᕐᕉᒃ ᐱᓇᓱᐊᕈᓯᑕᒫᑦ CDT ᖃᓄᐃᓐᓂᕆᔭᖏᓐᓂᒃ ᑲᑎᖅᓱᐃᓗᑕ ᓇᐅᔭᓂᑦ ᕕᕗᐊᕆᒥᑦ ᐋᒋᓯᒧᑦ.
ᐱᓕᕆᔩᑦ ᐱᓕᕆᓂᐊᖅᑐᑦ 2019-ᒥᑦ ᐃᓚᐅᔪᑦ ᔨᐊᓐᔅ ᐃᐊᓐ (PI), ᔫ ᔫ ᑯᔨᒃ (PI), ᒥᓯᐅᓪ ᑲᒧᓚ (ᖃᐅᔨᓴᐃᔨᓄᑦ ᐃᓚᒋᔭᐅᔪᖅ), ᐊᓚᓴ ᒍᔾᔨ (MSc. ᐃᓕᓐᓂᐊᖅᑎ), ᑲᐅᓯᒃ ᒍᑉᑕ (PhD ᐃᓕᓐᓂᐊᖅᑎ), ᐋᕋ ᑎᐋᔅ (PhD ᐃᓕᓐᓂᐊᖅᑎ), ᐊᒻᒪᓗ ᑯᕆᔅ ᐱᐊᒃ (PhD ᐃᓕᓐᓂᐊᖅᑎ).
